
ᒪᓕᒐᖅ ᐊᑐᖅᑐᐊᕈᓐᓇᖅᑎᑦᑎᔨᒧᑦ ᐱᖁᔭᖅ, 1999-2000 
(ᐊᖏᕈᑕᐅᔪᖅ ᓅᕙᐃᕝᕙ 03, 1999) 

 
ᐃᒪᐃᑉᐸᑦ ᑲᒥᓯᓇ ᑐᓴᒐᒃᓴᖃᖅᑎᑦᑎᒃᐸᑦ ᑮᓇᐅᔭᑦ ᖃᔅᓯᐅᓇᔭᕐᓂᖏᓐᓄᑦ ᐋᖅᑭᒃᑕᐅᓯᒪᒃᐸᑕ 
ᑕᕝᕙᓂ ᐱᖁᔭᕐᒥᑦ ᐊᑐᖅᑐᐊᕈᑕᐅᔪᓐᓇᕐᓗᑎᒃ ᓄᓇᓕᖕᓄᑦ ᒐᕙᒪᖃᖅᑐᓄᑦ 
ᐊᑐᖅᑐᐊᕈᑕᐅᔪᓐᓇᕐᓗᓂ ᑮᓇᐅᔭᓕᕆᓐᓇᐅᔫᑉ ᐊᕐᕌᒍᖓᓄᑦ ᐃᓱᓕᕝᕕᖃᕐᓗᓂ ᒫᑦᓯ 31, 2000-
ᒧᑦ; 
 
 
ᑕᐃᒪᐃᒪᑦ, ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓗᓂ ᐊᖏᕈᑕᐅᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᓂᐊᖅᐳᖅ ᐅᑯᓂᖓ: 
 
ᑐᑭᖓ 
1. ᑕᕝᕙᓂ ᐱᖁᔭᕐᔪᐊᒥᑦ “ᐊᑐᖅᑐᐊᕐᓂᖅ” ᑐᑭᖃᖅᐳᖅ ᓄᓇᓕᖕᒥ ᒐᕙᒪᐅᔪᒧᑦ 
ᐊᑐᖅᑐᐊᖅᑕᐅᔪᓐᓇᕐᓂᖓᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᔪᑦ ᐃᓚᖓᓃᑦᑐᒥᑦ 3-ᒥᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᕐᔪᐊᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᔪᒧᑦ ᐃᓱᒪᕝᕕᖃᖅᑐᒧᑦ ᒫᑦᓯ 31, 
2000-ᒧᑦ. 
 
ᐊᑐᖅᑐᐊᖅᑎᑦᑎᔪᓐᓇᐅᑎᑦ ᓄᓇᓕᖕᓄᑦ ᒐᕙᒪᖃᖅᑐᓄᑦ 
3. (1) ᑲᒥᓯᓇ ᐱᔪᒪᒍᓂ ᑭᒡᒐᖅᑐᐃᓗᓂ ᓄᓇᕗᑦ ᒐᕙᒪᖓᓐᓂᑦ, ᐊᑐᖅᑐᐊᖅᑎᑦᑎᔪᓐᓇᖅᐳᖅ 
ᓄᓇᓕᖕᓂ ᒐᕙᒪᐅᔪᓄᑦ ᐊᑐᕈᑕᐅᒋᐊᖃᖅᑐᓄᑦ. 
 
ᑭᒡᓕᖃᕐᓂᖓ 
 (2) ᑲᑎᓕᒫᕐᓗᒋᑦ ᖃᔅᓯᐅᓇᔭᕐᓂᖏᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᓄᓇᓕᖕᓄᑦ 
ᒐᕙᒪᖃᖅᑐᓄᑦ $10,000,000 ᐅᖓᑖᓅᕆᐊᖃᙱᑦᑐᖅ. 
 
ᐊᑭᓕᐅᑎᖃᖅᑎᑦᑎᔪᓐᓇᕐᓂᕐᒧᑦ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᐅᔪᑦ ᑮᓇᐅᔭᖁᑎᖏᓐᓂᒃ 
4. ᖃᔅᓯᐅᓇᔭᕐᓂᖏᑦ ᐊᑐᖅᑐᐊᖅᑕᐅᔪᓐᓇᖅᑐᑦ, $10,000,000 ᐅᖓᑖᓅᙱᑦᑐᖅ ᑲᑎᓪᓗᒋᑦ, 
ᐊᑭᓕᐅᑕᐅᔪᓐᓇᖅᑎᑕᐅᔪᓐᓇᖅᑐᑦ ᑕᕝᕙᙵᑦ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ 
ᑮᓇᐅᔭᖁᑎᖏᓐᓂᒃ ᒪᓕᒍᑎᒋᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔪᑦ ᐱᖁᔭᕐᔪᐊᖓᓂᑦ. 
 
ᖃᓄᑎᒋ ᐊᑯᓂᐅᑎᒋᔪᒥᒃ ᐱᔪᓐᓇᖅᑎᑦᑎᔾᔪᑕᐅᔪᓐᓇᕐᓂᖏᑦ 
5. ᐱᔪᓐᓇᖅᑎᑦᑎᔪᓐᓇᕐᓂᕐᒧᑦ ᑕᕝᕙᓂ ᐱᖁᔭᕐᔪᐊᒥᑦ ᐊᑐᖅᑐᐊᖅᑎᑦᑎᓂᕐᒧᑦ ᐊᒻᒪᓗ 
ᐊᑭᓕᐅᑎᖃᖅᑎᑦᑎᔪᓐᓇᕐᓂᕐᒧᑦ ᖃᔅᓯᐅᓇᔭᕐᓂᖏᓐᓂᒃ ᐊᑐᖅᑐᐊᖅᑕᐅᔪᓐᓇᖅᑐᑦ 
ᐃᓱᓕᕝᕕᖃᕐᓂᐊᖅᐳᖅ ᒫᑦᓯ 31, 2000-ᒧᑦ. 

ᐊᖏᕈᑕᐅᓂᖏᑦ 
6. ᐱᔾᔪᑎᒋᓪᓗᒍ ᐊᑐᖅᑐᐊᖅᑎᑦᑎᓂᕐᒧᑦ, ᑲᒥᓯᓇ ᐱᔪᒪᒍᓂ, ᑭᒡᒐᖅᑐᐃᓗᓂ ᓄᓇᕗᑦ 
ᒐᕙᒪᖓᓐᓂᒃ, ᐊᖏᖃᑎᖃᕈᓐᓇᖅᐳᖅ ᓄᓇᓕᖕᓂ ᒐᕙᒪᖃᖅᑐᓂᒃ. 
 
ᓴᐳᒻᒥᔭᐅᓯᒪᔾᔪᑎᖃᕐᓂᖏᑦ ᐊᑐᖅᑐᐊᖅᑕᐅᔪᑦ 
7. ᐊᑐᖅᑐᐊᓕᕈᑕᐅᔪᓐᓇᖅᑐᑦ ᒪᓕᒍᑎᖃᖅᑐᑦ ᑎᑎᕋᖅᓯᒪᔫᑉ ᐃᓚᖓᓂᒃ 3-ᒥᑦ 
ᐱᓕᕆᐊᖑᒋᐊᖃᖅᐳᑦ ᓴᐳᒻᒥᔭᐅᓯᒪᔾᔪᑎᖃᖅᑐᑎᒍᑦ ᐊᖏᕈᑎᓂᒃ ᐊᑐᖅᑐᐊᕈᓐᓇᐅᑎᓄᑦ ᑮᓇᐅᔭᓄᑦ 
ᐅᕝᕙᓘᓐᓃᑦ ᐊᓯᖏᑦᑎᒍᑦ ᐊᑐᖅᑐᐊᕈᓐᓇᐅᑕᐅᔪᑎᒍᑦ ᓈᒻᒪᒋᔭᐅᑐᐊᖅᐸᑦ ᑮᓇᐅᔭᓕᕆᓂᕐᒧᑦ 
ᒥᓂᔅᑕᒧᑦ. 
 
ᓴᙱᓂᕆᔭᐅᔪᑦ ᐊᑐᓕᕈᑕᐅᒋᐊᖃᖅᑐᓄᑦ ᐱᓕᕆᐊᒃᓴᕆᔭᐅᔪᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᐱᔪᓐᓇᐅᑎᓕᒋᔭᐅᔪᓂᒃ 
8. ᑲᒥᓯᓇ ᖃᓄᑐᐃᓐᓇᖅ ᐱᓕᕆᐊᖃᕈᓐᓇᖅᐳᖅ ᐊᒻᒪᓗ ᓴᙱᓂᕆᔭᒥᓂᒃ ᐊᑐᕈᑎᖃᕐᓗᓂ 
ᐱᓕᕆᐊᖃᕈᓐᓇᖅᐳᖅ ᐊᑐᕈᑎᖃᖅᑎᑦᑎᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᐱᔪᓐᓇᐅᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒍᑎᒋᓗᒍ ᑖᓐᓇ ᐱᖁᔭᕐᔪᐊᖅ. 
 
ᐱᔪᓐᓇᕐᓂᖃᖅᑎᑦᑎᓚᐅᑲᖕᓂᖅ 
9. ᑲᒥᓯᓇ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ 
ᓴᙱᓂᖃᕈᓐᓇᕐᓂᖓᓂᒃ ᐅᕝᕙᓘᓐᓃᑦ ᐱᓕᕆᐊᖃᕈᓐᓇᕐᓂᖓᓂᒃ ᑲᒥᓯᓇᐅᑉ ᐱᓕᕆᐊᒃᓴᖏᓐᓂᒃ 
ᒪᓕᒍᑎᒋᓗᒍ ᑖᓐᓇ ᐱᖁᔭᕐᔪᐊᖅ. 
 
ᒪᓕᒐᐃᑦ 
10. ᑲᒥᓯᓇ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᒪᓕᒐᓕᐅᕈᓐᓇᖅᐳᖅ ᑖᔅᓱᒪ 
ᑲᒥᓯᓇᐅᑉ ᐊᐅᓚᑦᑎᔨ ᑲᑎᒪᔨᖏᓐᓄᑦ ᓈᒻᒪᒐᓱᒋᒃᐸᒋᑦ ᐊᑐᕈᑕᐅᔪᓐᓇᕐᓗᑎᒃ ᐱᔾᔪᑕᐅᔪᓄᑦ ᐊᒻᒪᓗ 
ᐋᖅᑭᒃᑕᐅᓯᒪᔪᓄᑦ ᑖᔅᓱᒧᖓ ᐱᖁᔭᕐᔪᐊᒧᑦ. 


